
S A D R Ž A J

I UVOD

Postojanje Strategije razvoja sporta USK-a, okvir je u kome bi sve sportske organizacije mogle koordinirati svoje napore da bi se dostigli maksimalni rezultati u odnosu na ulaganja i da bi se izbjegla dupliciranja i gubljenja resursa. USK –a za duži vremenski period neće imati dovoljno resursa da uloži u sport što znači da za svaku KM-u koju ulaže u sport mora da napravi prioritete, te kriterije i standarde, da dobro procjeni da se maksimalno iskoriste resursi.

Radna grupa Predsjedništva SS USK-a za izradu Nacrta Strategije razvoja sporta USK-a pristupila je izradi Nacrta pozivajući se na Evropsku povelju o sportu, koja tjelesni odgoj i sport smatra važnim segmentom ljudskog razvoja (čl.1.), te se zalaže za poduzimanje odgovarajućih mjera kako bi se svim građanima omogućilo bavljenje sportom, a osobito mladima (čl.4.stav 2.).

Upoznavajući iskustva evropskih, posebno susjednih zemalja u osmišljavanju i normativnom regulisanju sportske djelatnosti, a koristeći pojačano zanimanje šire javnosti za promjene u sportu izazvano uočenim nedostacima u sistemu sporta, Predsjedništvo Saveza je učestvovalo u nizu rasprava, konsultacija i razgovora o putevima rješavanja krize našeg sporta.

Budući da proturječnosti u području sporta dijele sudbinu društva, ovaj pristup i prijedloge, u traženju optimalnih rješenja, treba shvatiti kao želju u kojoj niti jedna misao ne predstavlja kraj ideja. Zato je i kritički osvrt, u dijelu ovog materijala i poziv na raspravu, ali i na uspješniju organizaciju funkcioniranja sistema.

Sport je, zbog na svakodnevni život sve većeg uticaja svakovrsne tehnologije i sve veće urbanizacije, prirodne tjelesne aktivnosti djece i mladih sveo na minimum, a u različite sportske grane, nepotrebno ili pogrešno opterećene tehnološkim inovacijama, prihvatio samo darovite.

Takvu stvarnost, uz nepobitnu činjenicu da napredak društva ne ovisi samo o darovitima, koliko o njegovoj sposobnosti da se razvija u cjelini i podiže sve ukupni prosjek, treba imati na umu pri usvajanju Strategije sporta USK-a i traženju najboljih puteva ostvarivanja glavnog strateškog cilja: da Unsko-sanski kanton postane sportski kanton.

Sa postojećom, doduše neevidentiranom, ali prepoznatljivom infrastrukturom, nedovoljno iskorištenim prirodnim okruženjem, tjelesnom vježbom i sportom bismo pridonijeli nastojanju da se prirodne ljepote pretvore u bogatstvo širih razmjera na sintagmi: «Zrak i voda su besplatni, ali do čistog zraka i čiste vode bit će sve skuplje doći!».

Promjenom shvatanja tjelesne vježbe i sporta i boljom organizacijom, a razvijajući resurse kojima raspolažemo, naš Kanton može sportom postati šire prepoznatljiv.

Od tjelesnog odgoja u školi očekuje se provedba programa koji će učenicima omogućiti sticanje «tjelesne pismenosti» i osnovnih sposobnosti, a time i zadovoljstvo bavljenja sportom. Na taj način će se vratiti povjerenje u vrijednost nastave tjelesnog odgoja, a nastavnicima i trenerima dostojanstvo struke koju zaslužuju.

Cilj je Unsko-sanski kanton predstavljati na pozitivan način, pritom uvijek naglašavati opću vrijednost sporta, ali i vrijednost kulturne baštine, tradicije i drugih posebnosti našeg Kantona.

Na osnovu Zakona o sportu USK-a koji je donesen 2000. godine, a kojim se određuju potrebe i interesi društva u sportu, donosi se ova Strategija razvoja sporta na USK-a do 2015. godine.

Članom 31. pomenutog Zakona, javne interese Kantona u sportu predstavljaju: 

· učešće i priprema sportskih talenata i vrhunskih sportaša za svjetska i evropska prvenstva, olimpijske i mediteranske igre,

· stručno-razvojni poslovi praćenja tjelesnih sposobnosti djece i omladine, kao i drugih građana,

· sistematsko ostvarivanje aktivnosti djece i omladine u raznim oblicima sporta, usavršavanje sportskog podmlatka, male olimpijske igre i drugi oblici dječjeg i omladinskog sporta,

· studentski i sport invalidnih lica,

· obnova i izgradnja sportskih objekata od interesa za Kanton.

Zakonom o sportu predviđene su potrebe i interesi općina u sportu, kao i način zadovoljavanja tih interesa i potreba, način finansiranja i sl.

II Ocjena stanja i osnovna pitanja koja se Strategijom uređuju


Sport je društvena djelatnost, bitan činilac zdravog života i značajan faktor kulturnog, odgojno-obrazovanog i privrednog razvoja Kantona.


Sport je postao fenomen savremenog društva, a događaji u sportu se prate s velikom pažnjom i interesovanjem.

Osnova Strategije je razvoj sporta, stvaranje kulture o sportu, ciljevi i zadaci razvoja, a sve sa željom i namjerama da tim aktivnostima bude obuhvaćen što veći postotak stanovništva Kantona. Fizička aktivnost u sportu ima uticaj na podizanje fizičkih sposobnosti, jačanja zdravlja, vrši uticaj na mentalni sklop svakog učesnika u aktivnostima, ima socijalni i sociološki aspekt i stvara ekonomsku korist društvu.

           Mnoge društvene promjene zadnjih godina utjecale su na sport, pa se donošenjem ove Strategije, nameću slijedeća pitanja:

· da li 173 sportske organizacije, sa oko 15.000 sportaša, znači da smo sportski razvijena sredina u odnosu na broj stanovnika,

· da li uložena sredstva u sport opravdavaju kvalitet dostignutih rezultata na domaćem i intemacionalnom planu,

· da li saradnja SS USK-a i općinskih saveza je zadovoljavajuća kada su u pitanju: cjelokupni proces planiranja, programiranja i realizacija javnih potreba i interesa društva u sportu, da li međusobna koordinacija i planiranje razvoja sporta ide u različitim smjerovima i interesima, od općine do općine,

· da li se poštuju zakonom utvrđene obaveze kada je u pitanju stručni kadar za rad u sportu,

Sadašnje stanje u sportu na USK-a

- broj zastupljenih sportskih grana:

- broj registrovanih sportskih organizacija:

- broj registrovanih sportaša uključenih u sistem takmičenja:

muškarci:

žene:

31

191 7.983 6.268 1.715

236

- broj takmičarskih ekipa:

- broj ekipa po stepenu takmičenja:

općinski stepen

kantonalni stepen

II savezna liga F. BiH

I savezna liga F. BiH

Premijer liga BiH

     - vrhunski sportaši prema kriterijima SS USK-a i F. BiH perspektivni reprenzatativci

kadetski reprezentativci

juniorski reprezentativci

seniorski reprezentativci

- sportaši sa osvojenim medaljama na:

Olimpijskim igrama

Svjetskim prvenstvima

Evropskim prvenstvima

Mediteranskim igrama

Balkanskim igrama

- prvaci države:

kategorija djece

kadetski

juniorski

seniorski


33


103

45


52


3

  36 

  22 

  28 

  32

3 4

4

3 9 8 8

- sportaši državni reprezentativci na zvaničnim nastupima ​OI, SP, EP, MI, BI

kadetski juniorski

seniorski

20 14 12

- stručni kadar - treneri: 

    bez ikakvog zvanja

sa zvanjem trenera

sa zvanjem višeg trenera

135


69


14

- status trenera:


amaterski stručni radnici

honorarni stručni radnici profesionalna zaposleni

149 67


2

Sport u školama i mladi u tim institucijama imaju potrebu da kroz kvalitetni proces učenja razvijaju svoje potencijale, jer se obrazovanje ne završava u učionicama, niti se mjeri akademskim diplomama. Sport u školama ima nezamjenljivu ulogu u izgradnji karaktera, uči mlade vrijednostima kao što su samodisciplina, grupni rad, zajedništvo, poštovanje suparnika, fer play i sl. Sportom se mogu kanalisati energija, agresivnost, takmičarski duh, korisno korištenje slobodnog vremena, osjećaj i značaj dostignutih rezultata u sportu itd.

Što se ranije uključimo u sport, on će imati veći utjecaj na kasniji život, pa na taj način i važnu ulogu da se što lakše prebrodi jaz između života u školi i snalaženja u životu odraslih.

Tabela stanja školske sportske infrastrukture

	Osnovne škole sa brojem
	Sportske dvorane
	Vanjski tereni
	Oprema

	učenika
	
	
	
	
	
	

	46. centralnih i
	Ima
	37.
	Ima
	29.
	Ima
	---

	115. područnih,
	nema
	9.
	nema
	18.
	nema
	---

	31.000 učenika
	
	
	
	
	
	

	Srednje škole sa brojem
	Sportske dvorane
	Vanj ski tereni
	Oprema

	učenika
	
	
	
	
	
	

	22. škole sa 13.000
	Ima
	9.
	Ima
	12.
	Ima
	---

	učenika
	nema
	13.
	nema
	10.
	nema
	---

	Više škole
	I
	Sportske dvorane
	Vanjski tereni
	Oprema

	7. škola
	I
	----
	----
	----


Kada je u pitanju rekreacija građana, ne uzimajući u obzir probleme planskog rada, izgradnju i održavanje sportskih objekata prije svega za potrebe rekreacije (trim staze, biciklističke staze, staze za hodače i sL), školovanje stručnih kadrova, izdvajanje sredstava i formiranje specijaliziranih institucija za rekreaciju i dr., moramo da konstatujemo da je situacija vrlo teška, moglo bi se reći vrlo ozbiljna.

Kada su u pitanju objekti, izuzimajući sportsku dvoranu u Cazinu, nije nam poznato da je u posljednje vrijeme izgrađen bilo koji novi kapitalni objekt za potrebe sporta. Dodamo li tome, da na prostorima našeg Kantona imaju dva plivačka bazena u upotrebi i jedan koji je neupotrebljiv, da ne postoji ni jedna prava atletska staza sa neophodnim borilištima i pomoćnim objektima, da nema ni jedna sportska dvorana za razvoj gimnastike, da su plivanje, atletika i gimnastika, proglašeni «bazičnim sportovima», ne možemo ni očekivati ozbiljnije podizanje nivoa masovnom i kvalitetnom sportu.

	
	Sportski objekti na USK-a
	
	

	
	
	
	

	Objekti
	Aktivnost
	Naziv objekta
	Broj -

	
	Fudbal-nogomet
	Stadion sa gledalištem
	
	

	
	
	- do 2.000 gledalaca
	      26

	
	
	- do 5.000 gledalaca
	
	3

	
	
	- više od 5.000 gledalaca
	1

	O
	Atletika
	Kružna staza
	
	

	T
	
	- 400 m sa 4 pruge
	            2

	V
	
	- skakališta
	            2

	O
	
	- bacališta
	            2

	R
	
	- trim staze
	
	--

	E
	Rukomet
	Igrališta sa:
	
	

	N
	
	- pratećim sadržajima
	           19

	E
	
	- bez pratećih sadržaja
	           24

	
	Košarka
	Igrališta sa:
	
	

	
	
	- pratećim sadržajima
	           20

	P
	
	- bez pratećih sadržaja
	            9

	O
	Odbojka
	Igrališta sa:
	
	

	V
	
	- pratećim sadržajima
	             4

	R
	
	- bez pratećih sadržaja
	             5

	Š
	Tenis
	Igrališta sa:
	
	

	I
	
	- pratećim sadržajima
	             5

	N
	
	- bez pratećih sadržaja
	                1

	E
	
	
	
	

	
	Mali stadioni
	Univerzalne plohe sa:
	
	

	
	za sportske igre
	- pratećim sadržajima
	22

	
	
	- bez pratećih sadržaja
	20

	
	Plivanje
	Plivački bazen
	
	

	
	
	- dužine 50 m
	
	2

	
	
	- dužine 33,33 m
	
	--

	
	
	- dužine 25,00 m
	
	--




	Objekti
	Aktivnost
	Naziv objekta
	Broj

	
	Gradska hala
	Sportska dvorana:
	

	
	
	- do 2.000 gledalaca
	2

	D
	
	- preko 2.000 gledalaca
	2

	V
	Školske dvorane
	Dvorane od:
	

	O
	
	- dimenzija 25 X 17 m
	8

	R
	
	- dimenzija 24 X 12 m
	30

	A
	
	- dimenzije 19 X 10 m
	5

	N
	Dvorana sa stolni tenis
	
	3

	E
	Dvorana za borilačke
	
	

	
	Sportove
	
	6

	
	Dvorana za šah
	
	3

	
	Kuglana
	Automatska kuglana sa 4 staze
	1

	O
	Kajak kanu staza
	- prirodna staza
	4

	S
	Podvodne aktivnosti
	- prirodni poligon
	3

	T
	Sportski aerodrom
	- prirodna pista
	1

	A
	Konjički sport
	- hipodrom sa uređenom stazom
	2

	L
	
	- hipodrom bez uređene staze
	3

	I
	Planinarstvo
	- planinarski dom
	7

	
	Boćanje
	
	1


R E K A P I T U L A C I J A

Broj stanovnika na USK: Ukupan broj objekata:

na otvorenom:

310.000 249 188

 413.770 m2

      1 ,33 m2

ukupna površina:

po stanovniku Kantona:

Ukupan broj objekata: sportski dvorana: ukupna površina:

- po stanovniku Kantonu:


61

20.030 m2


    0,065 m2
Zdravstvena zaštita sportaša je neadekvatno organizovana i regulisana i pored postojanja školovanih stručnih kadrova. Zdravstvena zaštita sportaša je improvizovana, od liječničkih pregleda i ovjera takmičarskih knjižica: bez testiranja, učešća zdravstvenih radnika u izradi planova i programa stručnog rada po klubovima, rehabilitaciji povrijeđenih sportaša itd.

Država daje deklarativnu podršku sportu, ali izdvaja minimalna sredstva za finansiranje javnih potreba u sportu. Česti su slučajevi, da sportaši reprezentativci moraju sami da pronalaze sredstva kako bi finansirali svoje učešće na velikim takmičenjima u okviru reprezentacija BiH. Sredstva koja država izdvaja izračunavaju se u promilima u odnosu na broj stanovnika i u poređenju sa drugim državama u Evropi.

Sve se to odražava na postizanje vrhunskih rezultata, a to se reflektuje i na izdvajanje sredstava na sport na nivou Kantona i općina. Zbog toga sport nije pristupačan u masovnom okupljanju mladih i građana, jer tamo gdje se izdvajaju sredstva za sport, počev od države pa do općina, postoji i razvijen sport, a postižu se i vrhunski rezultati.

Ulaganje u sport u nekim evropskim državama (2004.godina) iz sredstava Budžeta i igara na sreću u Eurima

	R/b
	Država
	Br. stanovnika
	Iz Budžeta
	Od igara na sreću

	1.
	Francuska
	59.551.227
	266.000.000
	151.000.000

	2.
	Švicarska
	7.283.274
	55.000.000
	35.000.000

	3.
	Finska
	5.175.783
	54.000.000
	-----

	4.
	Madžarska
	10.106.017
	25.600.000
	-----

	5.
	Austrija
	8.150.835
	52.200.000
	28.600.000

	6.
	Cipar
	762.887
	9.900.000
	10.000.000

	7.
	Poljska
	37.633.912
	150.000.000
	100.000.000

	8.
	Češka
	10.264.212
	66.000.000
	26.000.000

	9.
	Danska
	-----
	-----
	70.000.000

	10.
	Engleska
	-----
	-----
	374.400.000

	11.
	Hrvatska
	4.334.142
	7.900.000
	1.400.000

	12.
	BiH
	-----
	-----
	-----


III SMJERNICE STRATEGIJE RAZVOJA SPORTA NA USK-a

Dosadašnja dostignuća u sportu na Kantonu, u svim njegovim segmentima, od masovnih oblika aktivnosti u svim varijantama, do vrhunskog sportskog stvaralaštva, zahtijevaju, da se još organizovanije i planski poduzimaju mjere i aktivnosti, kako bi se očuvao i zadržao postojeći standard i usmjerio na njegov daljnji razvoj.

Da bi se to ostvarilo neophodno je izraditi višegodišnji plan i program aktivnosti, kao sastavni dio ove Strategije, sa tačno utvrđenim ciljevima i zadacima, koji bi se odnosili na viziju da Kanton postane sportski razvijena sredina, da se poveća broj aktivnih sudionika u svim oblicima rada, obezbijedi neophodno i sigurno finansiranje, podigne nivo stručnog kadra, stvore uslovi mladim i talentovanim sportašima da ostvare svoje optimalne rezultate, obezbijedi zdravstveni nadzor, intenzivira izgradnja sportskih objekata i dr. Sve ovo moguće je ostvariti kroz široke akcije u svakoj općini, kao što su - «u svakoj općini izgraditi bazen za plivanje i atletsku stazu», «u svakom školskom dvorištu - koš», «u svakoj MZ asfaltna površina i igrališta za odbojku, košarku, rukomet i nogomet» i sl.

IV CILJEVI I ZADACI STRATEGIJE - KONCEPCIJA

Predlagači su svjesni da koncepcija, kao sustav ciljeva kantonalne sportske strategije, ne može biti nikakav revolucionarni program. To je, prije svega, nastojanje odgajanja jedne sasvim nove generacije (što bi započelo već u predškolskoj dobi), koja bi, na kraju osnovnog školovanja, bila «tjelesno pismena» i kao takva dodatno osposobljena da i sama utječe na integriranje USK-a u međunarodne, ne samo sportske tokove.

U toj koncepciji, organizirana i obavezna realizacija programa tjelesnog odgoja (od predškolskog do studentskog), obaveza je kantona, tačnije Ministarstva obrazovanja, nauke, kulture i sporta. Obavezne programe tjelesnih vježbi, u realizaciji programa rehabilitacije za osobe s posebnim potrebama, treba provoditi i Ministarstvo zdravstva i socijalne brige.

Saradnja sportskih klubova i Saveza s obrazovnim institucijama, odnosno nevladinih udruženja i kantonalnih tijela, omogućuje kreiranje sportskih programa djece i mladih u obrazovnom sistemu, a u cilju stvaranja dodatne sportske ponude, minimalno u razini opterećenja obaveznom nastavom tjelesnog odgoja.

U toku osnovnog školovanja nivo obaveznosti uključivanja djece u tako ponuđene sportske programe treba redovno (po mogućnosti svakodnevno) bavljenje tjelesnom vježbom i sportskim aktivnostima, uticati na stvaranje navika zdravog načina življenja, a u srednjoškolskoj i studentskoj dobi ti programi postaju stvar dobrovoljnog izbora. Pored tog opšteg javnog interesa kantona, ovim će se programima ostvariti i interesi sportskih organizacija da obuče djecu u svom sportu, odaberu perspektivne (nadarene ) i pripreme ih za sportski trening i takmičenja.

Razvoj sporta kao dobrovoljne djelatnosti dostupne svim građanima, a osobito mladima, briga je i interes sportskih nevladinih organizacija, pri čemu kanton, ovisno o materijalnim mogućnostima i stvorenom javnom interesu, treba podupirati takvu aktivnost.

Sport ustrojen putem nevladinih organizacija najbolje iskazuje sve kvalitete što proizlaze iz dobrovoljnog udruživanja kao temelj razvoja ideja i aktivnosti. Kreativnost će se izraziti programima koji će afirmisati sport kao djelatnost od najvišeg javnog interesa (što podrazumijeva odgovarajuću budžetsku podršku) i dovesti do vlastitih izvora finansiranja kao preduslova samostalnog razvoja.

Organizirani u klubove i saveze, građani će svoje sportske potrebe i interese ostvarivati putem redovnog treninga i takmičenja. Takav način organizovanja talentima će omogućiti napredovanje, a ostalima zadovoljstvo učešća u sportskim aktivnostima.


Razvoj sporta na USK-a treba zasnivati na postojećim resursima, koji će se

nadograđivati i unapređivati. To su sportski objekti i prirodno okruženje, te stručni kadrovi.

Sportske objekte različite starosti i opremljenosti nužno je tehnološki osposobiti prema zahtjevima modernog sporta, a ovisno o razvijenosti pojedinih sportova i strategiji razvoja kantonalnog sporta. Potrebno je planirati i izgradnju objekata širom kantona.

Ovakva koncepcija razvoja sporta podrazumijeva utemeljenost na znanju, primjeni modernih tehnologija, dobroj organizovanosti i visokoj stručnosti, a traži naučno razvojnu podršku, donošenje precizne zakonske regulative, ustroj sporta od najniže klupske do najviše državne razine, te odgovarajuče izvore finansiranja.

Zadatak strategije je stvoriti preduslove i ukazati na puteve za ostvarenje ciljeva tjelesnog odgoja i sporta, u funkciji realizacije vizije budućnosti sporta Unsko-sanskog kantona.


Škola, kao obrazovna institucija u prvi plan ističe svoju edukativnu dimenziju. Ona

obrazuje i vaspitava, priprema za život i mlade ljude uči humanim vrijednostima života.

Zbog toga je nedopustivo, da u školama egzistira sport sa brojnim karakteristikama kao što su: registrovani sport i sportaši, selekcije, česti i naporni treninzi, takmičenja, postizanje maksimalnih rezultata i sl.

Sport mora da je prisutan u školi kao dijelu obrazovnog procesa koji na prvom mjestu ističe edukaciju mladih. Postizanje rezultata je sredstvo kojim se mladi čovjek uzdiže, ali mu to ne može biti osnovni cilj. Sportska takmičenja su sredstva kojim se mladi ljudi povezuju i dokazuju i na koji se način mogu postići određeni ciljevi sopstvenim radom i naporima.

Znači, da je uloga školskog sporta dio vaspitno-obrazovnog procesa i da sportska takmičenja nisu cilj i sredstvo da se na tim takmičenjima poštuju osnovna pravila, ali ne moraju u potpunosti, da se trenira i priprema za takva takmičenja u granicama interesa i mogućnosti ili da to nisu takmičarski trenizi ili nešto drugo.

Školski sport može da pomogne u rješavanju mnogih problema, jer može da angažuje velik broj mladih kroz igru i druženje, to znači, da svakom učeniku «mora» da bude omogućen pristup terenima i dvoranama pri školama, a ne samo talentovanim i odabranim.

Školski sport mora da ispuni slobodno vrijeme djece i stvara navike za pravilnim odnosom prema sopstvenom tijelu.

S obzirom na značaj i potrebu bavljenja sportom mladih, počev od predškolskog i kroz sve uzraste tokom školovanja, a odnosi se prije svega na zdravstveni aspekt, a samim tim i na društveni značaj, prioritet u Strategiji razvoja sporta odnosi se na ovu populaciju stanovništva našeg Kantona.

Odgojno-obrazovne ustanove neophodno je da realizuju programe rada u redovnoj nastavi predviđene Zakonom, ali ih treba motivisati i privoljeti, da prihvate i Strategiju razvoja sporta, a koji se odnosi na školski sport, kao svoju obavezu kroz vannastavne aktivnosti, a prema svojim mogućnostima i interesu učenika.

Tjelesni odgoj kao predmet u školama nije tretiran kao mnogi drugi predmeti, pa je neophodno pronaći mogućnosti i motivisati pedagoge tjelesnog odgoja za realizaciju predviđenih aktivnosti na osnovu Strategije. Kroz vannastavne aktivnosti moguće je okupljanje mladih, ćime bi se ostvarili predviđeni ciljevi i zadaci i omogućilo svakom djetetu da prema svojim mogućnostima i prema svom interesu se dokazuje.

Školski sport

Univerzitetski sport

Kad su u pitanju visokoškolske ustanove, normalno je da i one budu obuhvaćene Strategijom razvoja sporta, jer Bihać kao univerzitetski grad okuplja veliki broj studenata.

Sadržaji sportskih aktivnosti kao i uslovi za njihovu realizaciju moraju da budu određeni programima i aktivnostima Univerziteta. Sport u sklopu kojeg se utiče na stanje zdravlja i psihofizičke sposobnosti, kroz razne vidove takmičenja, studentima pruža mogućnost da izražavaju i zadovoljavaju svoje potrebe i ostvaruju određeni stepen sportskih dostignuća.

Sport invalidnih lica

Sportske aktivnosti invalidnih lica moraju da budu usmjerene na okupljanje što većeg broja građana te kategorije stanovništva. Program i aktivnosti se prilagođavaju tjelesnim i zdravstvenim mogućnostima i kreću se od sportskih igara, do kuglanja, badmintona, atletike itd. Sve to zavisi od interesa učesnika, ali i od prostornih mogućnosti objekata, financijskih sredstava i sl.

Sportska takmičenja i manifestacije invalidnih lica nemaju samo takmičarski karakter već im je cilj okupljanje i druženje, razmjena iskustava i saznanja, podizanja nivoa svijesti o sopstvenim mogućnostima kada su u pitanju kvalitet u sportu i sportski rezultati, a sve s ciljem socijalizacije.

Da bi se ostvario program, ciljevi i zadaci sporta invalidnih lica, neophodno je na prvom mjestu obezbjediti prostorne uslove za njihovo okupljanje, objekte prilagođene njihovim mogućnostima i potrebama, animiranjem i propagandom okupiti što veći broj učesnika i jednom riječju stvoriti ambijent razumijevanja i podršku društva.

Vrhunsko sportsko stvaralaštvo - vrhunski sport

Kada sportaši postignu rezultate koji se vrednuju na međunarodnim takmičenjima i smatraju se uspješnim, onda možemo reći da su ostvareni vrhunski sportski rezultati i samim tim ti sportaši se smatraju vrhunskim sportašima. Samo učešće na međunarodnim takmičenjima, kao što su svjetska i evropska prvenstva, olimpijske i mediteranske igre, ne povlače za sobom priznanje vrhunskog sportskog rezultata i vrhunskog sportaša, ako nije to potvrđeno visokim plasmanom i priznanjima, posebno ako se odnosi na pojedinačnu konkurenciju.

Vrhunski rezultat označava maksimalne sposobnosti sportaša u određenom trenutku, te se na taj način materijalizuju uloženi napori sportaša, njegove biološke, psihološke i sociološke sposobnosti. U vrhunski rezultat utkani su i drugi kvaliteti i potencijali sportaša, kvalitet sredine u kojoj živi i radi, društveno-ekonomski uslovi i odnosi, trening i kvalitet treninga. Vrhunski rezultati postižu se samo u razvijenim sportskim sredinama, pa u tim sredinama oni imaju afirmativno, podsticajnu i razvojnu funkciju.

Da bi se postigla vrhunska sportska ostvarenja neophodni su izuzetni napori, kompletan angažman i podrška, i porodice, i škole i sredine u kojoj žive i rade. Vrhunski sportaši zaslužuju punu pažnju društva, od vrhunskog stručnog kadra do materijalnih pomagala. Vrhunska ostvarenja se ne postižu svakog dana, pa je neopravdano očekivanja da veći broj sportaša to mogu da ostvare u jednoj sredini.

Racionalizacijom razvoja sporta na nivou Kantona, stvaraju se mogućnosti da se vrhunski sport usmjeri ne prema «željama i ambicijama» svake općine, već prema mogućnostima i interesima ovog prostora. Na taj način se izbjegava improvizacija, razvoj sporta «kratkog daha», već se sport usmjerava planski i programski.

Međutim, pored pozitivnih motiva, ostvarivanje visokih rezultata može da ima i suprotni efekt, kroz negativnu motivaciju. Tada se od «suparnika» stvara «protivnik», «suparnik» se ne «nadigrava» već se «protivnik» mora «poraziti i dotući».Tada u sportu nestaju humanost, etika, moral, ljudsko dostojanstvo, pa se ugrožava i integritet samih sportaša.

Vrhunska ostvarenja, bez obzira na to da li se vrednuje vrijeme, prostor, rezultat igre, težina i ljepota izvođenja, u svakom sportu danas su na takom visokom nivou, da postizanje i prevazilaženje tih rezultata zahtijevaju napore kakvi do skoro nisu bili traženi, a ni poznati. Takvi rezultati se ne ostvaruju slučajno niti su plod nekih sretnih okolnosti ili postojanje samog talenta. Trenira se niz godina sa dva do tri treninga dnevno, bez ljetnih i zimskih pauza, bez obzira da li je sportaš raspoložen ili nije. Trenira se stalno, neprekidno i sistematski i to je samo jedan element kojim se postiže uspjeh, ali ne i presudan.

Zbog svega navedenog, SS USK-a se mora opredijeliti u kom pravcu planira daljnji razvoj sporta na ovim prostorima, oslanjajući se na standarde i normative, kao i kriterije poznate u svim sportskim naprednim zemljama. Ne treba stati na put razvoju sporta ako postoji interes pojedinih sredina i podrška društva, te obezbijeđena materijalna i financijska sredstva.

Međutim, planska i programska opredjeljenja moraju da budu zasnovana na mnogim elementima i kriterijima, kako bi se sport razvijao i zadovoljavao različite funkcije, zasnovan na naučnim dostignućima, materijalnim uslovima, visokom stručnom kadru, objektima, financijskoj bazi i dr.

Dosadašnja praksa u financiranju sporta u kojoj se na osnovu kriterija pokušavaju da zadovolje interesi takmičarskog sporta, direktno utiču i dovode u pitanje postizanje vrhunskih sportskih ostvarenja.

           Neophodno je, poduzeti mjere racionalizacije i planskog usmjeravanja sredstava, ako se želi spriječiti pad kvalitete u sportu.

Suština se može svesti na slijedeće:

· spriječiti tendenciju programa nastupa na internacionalnim takmičenjima izvan realnih mogućnosti Saveza, pogotovo kad ne postoji garant postojanja vrjednijih rezultata ili plasmana.

· finansirati one nastupe za koje postoji interes na nivou države i zvaničnim međunarodnim takmičenjima.

· raditi na grupisanju kvalitete u sportskim granama po kriteriju da ne može egzistirati vrhunski kvalitet bez baze i masovnosti, te određenih stepena i nivoa takmičenja.

·  objektivnim vrednovanjem utvrditi stvarne nosioce vrhunskog stvaralaštva i njima osigurati adekvatne uslove, materijalnu, stručnu i finansijsku pomoć.

Da bi se ostvarili društveni ciljevi u sportu neophodno je što dosljednije razraditi programske i planske zadatke, a u skladu i mogućnostima SS USK-a, te uz podršku vrhunskog sportskog stvaralaštva pridonijeti da se sport i nadalje razvija.

Jedan od bitnih preduslova za ostvarivanje i realizaciju planskog usmjerenog razvoja sporta je uspostavljanje dobrih odnosa sa Sportskim savezima na čitavom prostoru Kantona, kako bi se u svim sredinama kroz masovnost i selektiranje došlo do kvalitete i mogućnosti ostvarivanja vrhunskih rezultata.

«Sport za sve» - sportska rekreacija

Pod sportskom rekreacijom podrazumijevamo cjelokupnu čovjekovu aktivnost kojom se on bavi, van profesionalnog rada, a po svojoj želji, u cilju zadovoljavanja svojih potreba za igrom, razonodom i odmorom.

Zbog toga je neophodno da se uvaže želje i interesi građana, ali istovremeno da se te aktivnosti usmjere u skladu sa postojećim materijalnim i ekonomskim mogućnostima cjelokupnog društva. Ovo je moguće realizovati, ukoliko je opredjeljenje SS USK-a i ove Strategije podrška masovnom sportu u koji uz školski sport spada i sportska rekreacija.

Analize pokazuju da je rekreacija najslabiji dio sportskih aktivnosti građana Kantona. Pokazatelji za takvo stanje su veoma jasni, jer nam je poznato da na prostorima Kantona ne postoji ni jedno društvo koje je nosilac aktivnosti na planu rekreacije, niti je i jedan sportski objekt predviđen za potrebe rekreativaca.

Da bi se ostvarili ciljevi i zadaci rekreacije, a to znači, humanizacija života i smanjenje nepovoljnih utjecaja na život, sport postaje sve više uz brigu za zdravljem i produženjem zdravog života i stil života. Fizičko vježbanje ima neprocjenjivu ulogu na stanje zdravlja u vremenu u kojem živimo, a koje karakteriše visoka tehnologija, viši standard i smanjenje fizičkih aktivnosti.

Zbog toga je neophodno da u što kraćem roku u svim sredinama stvorimo organizacione i materijalne uslove, da se građanima omogući bavljenje sportskim aktivnostima prema sopstvenim željama i mogućnostima. Plansko i programsko opredjeljenje SS USK-a mora da zauzme značajno mjesto kada je sportska rekreacija u pitanju, jer njeni sadržaji ne zahtijevaju velika izdvajanja, skupe objekte i opremu, a najčešće se zasnivaju na samofinanciranju.

Sadržaji rada se odnose na: masovne priredbe, smotre, takmičenja u krosu, smučanju, planinarskim turama, sportskim igrama, tenisu, badmitonu, kuglanju i sl. Postojeći objekti, bilo školski ili gradski, odgovaraju potrebama rekreacije, a uz minimalnu podršku u finansijskim sredstvima, te pomoć medija na informisanju i kroz edukativne programe, moguće je probuditi interes građana da se u pokret «SPORT ZA SVE» - sportsku rekreaciju, što više uključe u aktivni rad.

Ponekada se postavlja pitanje - da li je sportska rekreacija «elitna» sportska aktivnost i na taj način nedostupna masovnom učešću građana. Međutim, praksa to ne dokazuje, jer bogatstvo sadržaja, oblika i metoda rada koje nudi rekreacija dostupni su svim građanima.

Da bi se postojeća nerazvijenost prevazišla neophodno je:

· formirati institucije sa ciljem razvijanja rekreativnih aktivnosti,

· izraditi planove i programe rada, kalendare masovnih sportskih susreta, smotri,

provjera i ostalih sadržaja, 

· obezbjediti podršku medija za realizaciju programa aktivnosti,

· obezbjediti i širom otvoriti objekte za realizaciju planiranih aktivnosti,

razvijati one sadržaje koji imaju trajniji karakter, a prije svega u smislu kontinuiranog vježbanja.

Međutim, bez obzira na mnoge prijedloge, preporuke i konstitacije, kada je u pitanju sportska rekreacija neophodno je da najzad pređemo sa riječi na kretanje i vježbanje.

Profesionalni sport

Profesionalni sport - ili danas često nazivan komercionalni ili zabavljački sport, činjenica je kojoj je potrebno osigurati sve zakonske pretpostavke da bi mogao djelovati na način kako djeluje u evropskim razvijenim zemljama - interesom publike i tržišta. U tom kontekstu suvremeni je vrhunski sportaš - stvaratelj s vrhunskim statusom koji svojim umijećem i stvaralaštvom zabavlja golemi broj neposrednih i posrednih (televizijskih, internet) gledalaca.

Sportske organizacije i organizatori sportskih priredbi nastoje prodajom raznovrsnih usluga gledaocima, masovnim medijima, privredi ostvariti prihode za pokriće troškova i ulaganja u razvoj sporta, a sredstvima javnog informisanja i privrede teže instrumentalizaciji sporta radi ostvarivanja svojih operativnih i dugoročnih tržišnih ciljeva.

Profesionalizam je dakle činjenica koja se ne smije ignorirati ili zanemarivati u prostoru tržišta koje ima svoju logiku, investitore, stvaratelje - proizvođače ali i potrošače, uvjetno rečeno - njihovih proizvoda.

Viđenje sporta kao ekonomske grane (proizvodnja sportske opreme, izgradnja sportske infrastrukture, usluge u sportu) odnosno generatora potrošnje (međunarodna takmičenja, kongresi, sajmovi) pomaže u njegovu pozicioniranju u savremenom društvu.

Ukoliko polazimo od postavke da profesionalnu sportsku djelatnost provode klubovi organizirani kao trgovačka društva i sportaši pojedinci vlastitim samostalnim radom, onda za njih treba vrijediti i odgovarajuća zakonska regulativa.

Ključna razlika između trgovačkog društva kao privredne jedinke i sportskog kluba kao trgovačkog društva je raspolaganja s dobiti i njome, naime, vlasnik takvog kluba ne može slobodno raspolagati. Zato treba stimulirati ulagače u sportska trgovačka društva, a to znači osigurati im poreske olakšice, uz određena ograničenja.

Profesionalnim ugovorima između sportaša i klubova treba precizno, utvrditi radno ​pravni status sportaša i obaveze plačanja poreza i doprinosa.

Za profesionalni sport je najpovoljnije, a za državu prihvatljivo rješenje statusno svrstavanje profesionalnih sportaša u grupu osoba koje samostalnim radom obavljaju svoju djelatnost i prema posebnim propisima ugovaraju plačanje doprinosa, dok se profesionalni ugovor s klubom svodi se na ugovor o pružanju usluga sportske djelatnosti takmičenja, što podliježe plaćanju PDV-a.


Profesionalni sportaš, kao obveznik poreza na dohodak, podmiruje porezne obaveze prema državi ovisno o svojoj poreznoj prijavi.


Sportaš - profesionalac, koji svoju djelatnost obavlja samostalnim radom, može

profesionalni ugovor sklopiti i s klubom organiziranim kao udruženje građana. Takvo rješenje je primjereno za pojedinačne sportove i za sisteme takmičenja koji nisu, propisima nadležnog nacionalnog sportskog saveza, definirani kao isključivo profesionalni.

Polazeći od tih činjenica, profesionalni sport ne bi trebalo idealizirati, a niti profanisati, već njegovati svjetske trendove ne zanemarujući naše izvorne mogućnosti i potrebe, istovremeno određujući «pravila igre» s kojima se tačno zna šta je javni interes, a šta profesionalni sport od kojeg društvo u cijelosti može i mora imati koristi.

Znanstveno istraživački rad u sportu

Razvoj svake djelatnosti, pa tako i sportske, nezamisliv je bez odgovarajuće znanstvene potpore. Zato treba ulagati u znanstveni i istraživački rad i primjenjivati njegove rezultate.

Za sport su važna istraživanja s područja kineziologije, medicine, fiziologije, biologije, sociologije i psihologije. Očekuje se da naučna djelatnost potiče fundamentalna istraživanja i brine o njima, a da sam sport podstiče razvojna, primijenjena istraživanja.

Uz kineziološka istraživanja, što ih uglavnom provodi Fakultet za sport, osjeća se nedostatak nacionalne institucije tipa instituta za razvoj sporta, koja bi objedinjujući skromna sredstva što ih sport može izdvojiti za razvojno-istraživački rad, bila nosilac primijenjenih istraživanja, a prema zahtjevima pojedinih sportskih saveza i drugih zainteresiranih institucija. Opravdano je očekivati da inicijativu i podršku za osnivanje takve institucije da Olimpijski komitet BiH, Sportski savez BiH, Fakultet za sport i nadležno Ministarstvo kulture i sporta, a u njezinom finansiranju trebalo bi sudjelovati i Ministarstvo obrazovanja.

U finanisjskim planovima lokalnih sportskih zajednica, zbog osmišljavanja razvoja sporta u njihovim sredinama, treba planirati i sredstva za razvojno-istraživačke radove.

Sportska takmičenja

Takmičenja su osnovna svrha sporta, motiv najvećem dijelu sportaša za trening i nerijetka odricanja, te osobito javni dio njihove aktivnosti. Takmičenje čini sport zanimljivim široj javnosti i omogućuje njegovu komercijalizaciju. Otuda i geslo: važno je takmičiti se. Međutim važno je i pobjeđivati, pa ta želja za što boljim rezultatom potiče razvoj svih učesnika u sportu, pojedinaca, klubova i saveza, razvoj sporta općenito. Tako dolazimo do zaključka da takmičenja moraju biti u funkciji razvoja sporta, pa čak i ona profesionalna jer, ako ništa drugo, ona teže optimalnoj prezentaciji sportskih događaja i time, zbog velikog zanimanja, višestruko pozitivnim učincima.

Takmičenja moraju zadovoljavati slijedeće kriterije:

· omogućiti zadovoljstvo takmičenja svima koji su za njih osposobljeni, na razini njihove dobi i pripremljenosti,

· pravilima - propozicijama i tehničkom provedbom omogućiti pobjedu najboljima i tako davati doprinos razvoju pojedinačnih i timskih dostignuća, te ulaganja u trening i pripremu sportaša,

· dostupnošću i prepoznatljivošću takmičenja nastojati u njih «uključiti» javnost, barem kao posmatrača.

Strukovni savezi dužni su voditi brigu o odgovarajućoj organizaciji takmičenja, kako bi zadovoljili zahtjeve i interese svog sporta na USK-a, ali kako bi i sebe i sport kantona što bolje predstavili u takmičenjima svoje međunarodne sportske federacije.

Sistem takmičenja na nacionalnoj razini sigurno je briga nacionalnih saveza, koji mora kontrolirati i takmičenje na nižim nivoima, ali uz uvjet da su, bez iznimke u funkciji jedinstvenog sistema takmičenja matičnog nacionalnog strukovnog saveza. Pri tome treba voditi računa da se niska kvaliteta u pojedinim sportovima nema potrebu dokazivati izvan lokalnih granica, naročito ne u skupim ligaškim takmičenjima.

Troškovi takmičenja čine, u nizu sportova, najveći dio troškova jednog kluba. Upravo zato i zahtjevi klubova za sufinansiranjem troškova takmičenja, upućeni Sportskim savezima općina, vrlo često opterećuju međusobne odnose i postaju kamen spoticanja. 

Posljedica je to sve većeg širenja sistema takmičenja, koji su ponekad više izraz nerealnih zahtjeva razvoja sporta.

O školskim i univerzitetskim takmičenjima trebaju brinuti odgovarajući savezi i tijela lokalne uprave, odnosno kantonalno tijelo zaduženo za obrazovanje, nauku, kulturu i sport. Takmičenja imaju iznimno važnu ulogu u sistemu «sport za sve», a osobito u sportu osoba s invaliditetom. O njima sa posebnom pažnjom, mora brigu voditi kanton. Iako je postizanje rezultata važno i za razvoj takvih osoba, za njih je sam događaj takmičenja uistinu važniji od bilo čega. Stoga ta takmičenja moraju biti otvorena doslovno za sve takve osobe koje na njima žele nastupiti, s minimalnim stepenom selekcije i niskim kriterijima u vrednovanju sportskih dostignuća.

V SPORTSKI OBJEKTI

Da bi se realizovali programi u sportu, osnovna je pretpostavka da postoje objekti i da je prioritet njihovo optimalno korištenje i održavanje. Oni predstavljaju značajnu društvenu vrijednost i kao takvi su od posebnog interesa. Ukoliko to nije određeno, treba odrediti titular vlasništva, obezbjediti sredstva za njihovu amortizaciju i održavanje, iznaći racionalnu organizaciju u smislu što kvalitetnijeg korištenja svih kapaciteta za potrebe sporta, te omogućiti namicanje sredstava za održavanje putem marketinga, sopstvenom djelatnošću i Budžeta općine.

Bez obzira, da li su to postojeći ili objekti u programu gradnje, oni moraju da zadovolje normative i standarde kada su u pitanju veličina i oprema, da stvore uslove za optimalno pružanje usluga korisnicima i na taj način budu stvoreni uslovi sa kvalitetnim radom i masovnim korištenjem.

Sportski savez mora da sačini procjenu stanja postojećih objekata, te da ocjenu potrebnih radova na njima, izmjenama i dogradnji, kako bi se stvorili optimalni uslovi za njihovo korištenje. Ujedno, Savez mora da donese ocjenu potreba za izgradnju novih objekata na Kantonu, uz prijedlog da to budu više namjenski objekti, uz zadovoljavanje normativa veličine, kvaliteta i neophodne opreme.

Objekte treba graditi na prostorima dostupnim mladima i građanima, a to znači u naseljenim dijelovima gradova, u blizini škola i sl.

Kritička analiza stanja sportske infrastrukture treba da se zasniva na:

· objektivnom i cjelovitom pregledu postojećeg fonda i njegove rasprostranjenosti, 

· anketno utvrđenim potrebama i zahtjevima širokog broja korisnika, 

· sagledavanje nedostataka sadašnje prakse finansiranja, upravljanja i korištenja,

·  utvrditi nivo stručnosti kadrova zaposlenih na poslovima upravljanja i održavanja, ocjena važećih zakonskih i podzakonskih propisa i njihove primjene u praksi.

Postojeća kantonalna sportska infrastruktura je raznovrsni skup građevina, prostora, instalacija i uređaja, građen i dograđen u proteklih 60 godina, namijenjen igri, odmoru, odgoju i obrazovanju, pripremama i takmičenjima sportaša amatera i profesionalaca sa ili bez gledalaca. Veći dio je namijenjen javnom korištenju.

VI STRUČNI KADROVI

           Stručnim radom u sportu mogu se baviti lica koja imaju stručnu spremu i ispunjavaju druge uslove utvrđeno Zakonom o sportu  USK-a, a to su lica:

· sa visokom i višom stručnom spremom u oblasti sporta,

· sa visokom, višom i srednjom stručnom spremom iz drugih oblasti, a stručno osposobljeni za trenersko i drugo zvanje na fakultetima za sport,

· sa statusom vrhunskog sportiste koji su stručno osposobljeni za trenersko i drugo zvanje na fakultetima za sport, pedagoškim i višim trenerskim školama.

Tako školovani kadar osposobljen je za realizaciju aktivnosti u sportu i sportskoj rekreaciji. Oni su neophodni da bi se podigao kvalitet u sportu, stvorili preduslovi za vrhunska ostvarenja, provodili sadržaji rekreacije, a pogotovo sa velikom odgovornošću radili sa mladima.

Neophodno je stvoriti uslove za školovanje i stručno usavršavanje stručnog kadra, ali treba voditi brigu o profilu stručnih radnika i vršiti stalni nadzor i kontrolu njihovog rada. Školovanje treba provoditi planski, kroz redovno školovanje omogućiti i doškolavanje i usavršavanje putem seminara, savjetovanja i drugih oblika.

VII ZDRAVSTVENA ZAŠTITA SPORTAŠA

Pod zdravstvenim nadzorom podrazumijeva se:

· kontrola stanja zdravlja djece i mladih, kao i drugih građana prije početka i u toku trajanja aktivnosti u sportu i sportskoj rekreaciji,

· pružanje hitne medicinske pomoći takmičarima, drugim učesnicima i prisutnim licima na sportskim takmičenjima i priredbama,

· kontrola uzimanja i davanja zabranjenih stimulativnih i doping sredstava sportaša. 

Sport je dokazano sredstvo pozitivnog utjecaja na duhovni i tjelesni razvoj djece i

mladih, ali i dokazano sredstvo zdravstvene prevencije na očuvanju i unapređenju zdravstvenog statusa stanovništva.

Nedovoljno i neadekvatno tjelesno vježbanje, kao i nestručno vođenje procesa rada u klubovima, pokazuju visok stepen tjelesnih deformiteta među mladima.

Kontrola stanja zdravlja mladih i građana u toku bavljenja sportskim aktivnostima je neophodna. Pružanje medicinske pomoći povređenim sportistima i aktivnim učesnicima u bavljenju sportom, kao i pomoć trenerima u planiranju procesa treniranja i testiranja su neophodni i od neprocjenjivog značaja.

Neorganizovanost zdravstvene zaštite sportaša, zahtijeva poduzimanje konkretnih mjera na tom planu. Osnovni cilj mora da bude zaštita svih učesnika i garancija, da se aktivno ili rekreativno bavljenje sportom može sprovoditi bez posljedica za zdravlje. Zdravstvena zaštita mora da bude dostupna svim učesnicima, kako kroz kontrolu zdravstvenog stanja na početku, isto tako i u toku bavljenja sportom.

Društvo mora da bude zainteresovano za stanje zdravlja stanovništva, pa samim tim i sportaša, te obezbijedi sve uslove za formiranje centra koji će se baviti unapređenjem zdravstvene zaštite, prevencije i dijagnostike, liječenjem i rehabilitacijom povređenih učesnika u sportu.

To može da postane i profitabilna grana u oblasti sporta, te sama sebi može da osigura vlastita sredstva za nabavku opreme, zapošljavanje stručnjaka i obezbijeđivanje neophodnih uslova za rad.

VIII SPORTSKE PRIREDBE I MANIFESTACIJE

Organizovati sportske priredbe i manifestacije znači da se želi pokazati kvalitet u sportu, ostvarenje određenih takmičarskih rezultata, izvršiti razmjenu iskustava i donijeti ocjenu dostignutih nivoa i sposobnosti u organizaciji većih priredbi i manifestacija.

Sportske priredbe su mjesto okupljanja stručnjaka, pa se pruža mogućnost da u razmjeni mišljenja i iskustava se doznaju novi i savremeniji pogledi u razvoju sporta, a ujedno te priredbe imaju propagandnu ulogu za sredinu u kojoj se organizuju.

Međutim, neki od navedenih elemenata značaja i ciljeva organizovanja sportskih priredbi i manifestacija, ostaju nedovoljno jasni u nekim pitanjima, jer gledalac je samo ili gledalac, a ne analitičar ili kritičar i stručno lice.

Sport je u svijetu postao veliki biznis. Mnoga iskustva iz drugih zemalja i gradova pokazuju da sport može da ima jednu od vodećih uloga u stvaranju pozitivnog imidža, kako grada organizatora sportskih priredbi, tako i države.

Povezanost sporta sa turizmom i privredom omogućava dobijanje organizacije velikih sportskih priredbi, a samim tim i korist kroz marketing. Ujedno, stvaraju se pretpostavke za pribavljanje sredstava za održavanje ili izgradnju objekata koji ostaju za stalno korištenje.

Međutim sve ovo ukazuje da takve priredbe moraju da budu profitabilne, one trebaju da budu motiv mladoma za bavljenje tim sportom u što većem broju, kao što je naglašeno ​promocija za sport i organizatora.

Organizacija priredbi ne može biti «sama sebi svrha», već to treba gledati šire i dalje​šta ostaje nama nakon toga.

IX FINANSlRANJE SPORTA

Zakonom o sportu USK-a utvrđene su potrebe i interesi društva (član 31.), kao i poslovi lokalne samouprave i preneseni poslovi kantonalne uprave (član 40.), te kako se obezbjeđuju financijska sredstva za zadovoljavanje tih potreba i interesa (član 32,33,37 i 38 Zakona o sportu USK-a). Ujedno date su mogućnosti sticanja sredstava i putem članarina i drugih izvora koji su utvrđeni Zakonom o udruženjima.

Način raspodjele tih sredstava, da bi se realizovali programi vrši se na osnovu standarda i normativa, te kriterija za raspodjelu sredstava na nivou Kantona. Dio sredstava SS USK-a izdvaja i za sufinansiranje rada i realizaciju aktivnosti programa od zajedničkog interesa za Kanton svakoj općini i strukovnim savezima, a na osnovu određenih kriterija i to: prema razvijenosti sporta i dostavljenim programima, postignutim kvalitetom i rezultatima.

Sredstva koja se izdvajaju za realizaciju zajedničkih programa od interesa za Kanton moraju da budu usmjerena i kontrolisana, da li služe za realizaciju dogovorenih aktivnosti i programa.

Uz uvažavanja međusobne zavisnosti osnovnih oblika sporta, a koga čini školski sport, vrhunska sportska ostvarenja i sportska rekreacija, prioritet u dodjeli tih sredstava za


realizaciju programa treba usmjeriti na sport djece i mladih.

Da bi se obezbijedili stabilni izvori finansiranja, neophodno je ostvariti:

· pristup novcu od igara na sreću,

· obezbijediti mogućnost partnerima iz privrede da putem donacija, sponzoriranja i reklame budu uključeni u davanje sredstava sportu,

· iz državnog Budžeta obezbijediti finansijska sredstva za izgradnju i osposobljavanje kapitalnih objekata - plivački bazen, skijalište «Duga Luka», kajak kanu stazu na Uni, atletski poligon na stadionu i sl.,

· dobijanjem olakšica i oslobađanjem dijela poreza i doprinosa za organizacije i pojedince, prilikom ulaganja u sportske objekte,

· iz kantonalnog i općinskih Budžeta obezbijediti procentualno izdvajanje za potrebe sporta i

· ličnim učešćem korisnika kada je u pitanju privatni interes i vlastita korist.

X SPORT I INFORMISANJE

Sredstva informisanja moraju da postanu glas kompletnog sporta na Kantonu, a Sportski savez sposoban i snažan da istakne korist od bavljenja sportom i obezbijedi široku podršku sportu.

Mora se stvoriti ambijent, da Savez bude centralni arhiv za prikupljane podataka i informacija sa Kantona o svim aktualnim zbivanjima. Podaci trebaju da se šalju iz općinskih saveza, a da su dostupni svakome od sredstava informisanja do stručnih radnika i građana.


Sredstva informisanja moraju biti u «službi sporta», kada je u pitanju propaganda zdravog življenja, da su nosioci aktivnosti svega pozitivnog što sport donosi, na stvaranju javnog mišljenja o svemu što se u sportu i oko sporta dešava i sl.

Program aktivnosti SS USK-a u informiranju, pored navedenog, treba da sadrži uz stalne kontakte sa medijima i aktivnosti na pokretanju inicijative na dobijanju specijalnog prostora u listu «Krajina», bar jednom mjesečno, sa cjelokupnim rezultatima i svim onim što se događa u sportu na prostorima Kantona u proteklom periodu.

Nadalje SS USK-a treba da pokrene inicijativu u izradi edukativnih programa na televiziji i radiju za mlade i građane, da bude organizator «okruglih stolova» o sportu i oko sporta i čini sve da u suradnji sa općinskim sportskim savezima doprinese da se sport što više približi građanima svih uzrasta.

XI INSTITUCIJE SPORTA NA USK-a

Polazeći od zadovoljavanja javnog interesa i potreba društva, na Kantonu je ostvarena i organizovana aktivnost kroz institucije sporta, čime se zadovoljavaju potrebe svih učesnika.

Na prostorima USK-a organizovanost se ogleda u slijedećem:

a) Sportski savez USK-a je krovna organizacija na Kantonu sa osnovnim funkcijama:
· priprema i predlaže planove i programe razvoja na Kantonu i u općinama,

· prati realizaciju programa,

· donosi normative i standarde zadovoljavanja potreba u sportu na Kantonu,

· predlaže finansijski plan i prati njegovu realizaciju,

· prati fizičku spremnost učesnika u sportu i drugih gradana, informiše svoju skupštinu i cjelokupnu javnost o efektima realizacije programa,

· koordinira sa općinskim savezima,

· obezbjeđuje uslove za provođenje programa priprema vrhunskih sportaša za svjetska i evropska prvenstva, olimpijske, mediteranke i balkanske igre,

· obezbjeđuje stručni rad za praćenje, izbor i usavršavanje vrhunskih talenata,

·  obezbjeđuje jedinstven informacijski sistem,

· stvara preduslove za organizovanje i provođenje jubilarnih, tradicionalnih i velikih sportskih takmičenja i manifestacija,

· izdaje periodične biltene, informativne publikacije i sl.,

· organizuje realizaciju razvojnih projekata od značaja za USK-a (školski sport, rekreacija, vrhunski sport, objekti, zdravstvena zaštita i dr.),

· razvija sportsku i stručnu saradnju na međunarodnom planu.

b) Sportski savezi općina


Pored ostalih obaveza i aktivnosti predviđenih normativnim aktima, općinski sportski savezi razvijaju aktivnosti i u slijedećem:

· obezbjeđuju učesnicima koji se sistematski bave sportom na masovnoj bazi objekte za realizaciju programa,

· realizuju programe vannastavnih aktivnosti za polaznike u predškolskim i školskim ustanovama,

· zadovoljavaju potrebe za svestranom aktivnošću djece i mladih,

· ostvaruju programe sportskih takmičenja u vannastavnim aktivnostima za učenike OŠ i SŠ,

· vrše izbor i stvaraju uslove za rad i razvoj sportskih talenata kroz zakup objekata, stručni rad i omogućavaju učešće na takmičenjima u okviru provjera dostignutog kvaliteta,

· daju punu podršku razvoja vrhunskog sporta,

· obezbjeđuju korištenje fonda sati za korištenje objekata za svoje članice, a u odnosu na kategorizaciju sportskih organizacija i sl.


c) Sportske organizacije - klubovi


Klub je udruženje građana koji su se ujedinili da bi stvorili uvjete za učešće svojih sportaša u odgovarajućem sistemu takmičenja i u određenoj grani sporta.


Klubovi imaju svoje programske ciljeve i sadržaje djelatnosti, izvore materijalnih

sredstava, imovinu i dr.


Na teritorij i općine oni se udružuju u sportske saveze da bi zadovoljili i ostvarili svoja prava, a na osnovu normativnih akata tih saveza i na principu dobrovoljnosti.


Svi klubovi jedne vrste sporta udružuju se u strukovne saveze koji kasnije postaju i članovi Kantonalnog saveza.

S obzirom, da je prirodna sredina za zadovoljavanje potreba i interesa djece i mladih u školama, normalno je da klubovi imaju veliki interes da sa svojim kadrovima, rekvizitima i objektima, ako ih imaju u posjedu, pomognu razvoju sporta u školama, a samim tim stvore bazu iz kojih će se moći da regrutuju talenti.

d) Organizacija sporta na lokalnoj razini

Osnovni uvjeti za razvoj sporta stvaraju se u lokalnim sredinama. U većini evropskih zemalja, pa tako i u BiH, sport većinu sredstava, onu iz javnih izvora i ostvaruje i troši upravo na tim razinama.

Stoga je organizacija sporta na lokalnoj razini posebno važna za sport našeg kantona. Nevladine sportske organizacije na nivou općine ili kantona, poput zajednice sportskih udruženja i saveza, moraju biti nosioci osmišljenog razvoja sporta u tim sredinama, nezavisno o političkim promjenama.

Zajedničkim nastupom sporta, putem kvalitetno organizovane i kadrovski osposobljene sportske sredine, najlakše će se osigurati budžetska podrška lokalnih vlasti za ravnomjeran razvoj sporta u svakoj sredini.

Odgovarajuća sportska infrastruktura najvažniji je uvjet za razvoj sporta na lokalnoj razini. Planiranje i izgradnja sportskih objekata treba biti izraz potreba razvoja sporta, prema prijedlozima sportskih udruženja, dok upravljanje njima i samo korištenje mora biti u funkciji

​

sportskih programa, što su ih pripremili i izradili sportski savezi i udruženja, a usvojili organi lokalnih vlasti.

XII MEĐUNARODNA SARADNJA

U programu aktivnosti SS USK-a, a sa ciljem obogaćivanja sadržaja rada, neophodna je i međunarodna saradnja.

Ona se ogleda kroz:

· organizaciju posjeta pojedinim savezima i gradovima u inostranstvu sa ciljem upoznavanja sa načinima rada u tim sredinama, sa razmjenom iskustava iz stručne politike rada u sportu i sl.,

· kroz međusobne posjete stručnih radnika, praćenje i realizaciju rada sa sportašima, posjetama velikima sportskim priredbama,

· organizacijom međunarodnih sportskih susreta, učešćem na raznim turnirima i manifestacijama, a sve sa ciljem podizanja kvalitete našeg sporta,

· kao i u razmjeni stručne literature, brošura, filmova i organizaciji raznih seminara i savjetovanja.

XIII IZDAVAČKA DJELATNOST

          Sportski savez će u cilju realizacije Strategije razvoja sporta do kraja 2006.godine izraditi:

· četverogodišnji program rada sa svim elementima i sadržajima koji su obavezujući za Kantonaini savez, kao i za sve općinske saveze, u dijelu koji se ocjeni kao zajednički interes za razvoj sporta na Kantonu,

· usvojeni program izrađen u obliku brošure koristit će se za javnu prezentaciju rada Saveza za predviđeni period, a na osnovu čega će se izraditi i ostali programi kako Kantonalnog saveza tako i općinskih saveza,

· neophodno je izraditi i drugi propagandni materijal koji će poslužiti kao propaganda sportu, a odnosi se na: upustva za realizaciju programa rekreacije, izradu video spotova i sl.,

· i pokretanje u listu «Krajina» posebnog dodatka o sportu.

XIV VIZIJA I MISIJA SS USK-a

Stotine pojedinaca svakog dana kroz različite aktivnosti upražnjava sport. Jedni su takmičari i treniraju, drugi su sudije i organizatori takmičenja, treći su rekreativci, pa trče, šetaju ili se bave nekom drugom sportskom aktivnošću.

Oni imaju zadovoljstvo što se bave sportom, a ta aktivnost sadrži u sebi:

· fizičku aktivnost, kojom se poboljšava cirkulacija krvi, bori se protiv visokog pritiska, povećava se snaga, kontroliše težina i drugi efekti,

· mentalna aktivnost, oslobađaju se od strespva, savladavaju se novi elementi i kroz rad osjeća porast i poboljšanje funkcionalnih sposobnosti,

· socijalni elementi kroz kolektivni rad, fer play, lakše se podnose porazi is1., ekonomski momenat kroz smanjenje troškova liječenja, dobit od prodaje sportske opreme i rekvizita i sl.,

​

· zaštita okoliša, izgradnjom zelenih površina u gradu i terena za sport, parkovi, šetali šta koji postaju pluća grada itd.

Strategija razvoja sporta na Kantonu treba da obezbijedi planove kako bi se stvorile mogućnosti da što veći broj mladih i građana uživa u zadovoljstvu bavljenja sportom i samim tim obogati način svog života.

Strategija mora da se bazira na uvjerenju - da sport ima svoje vrijednosti, a to su: 

· dostupnost svakom građaninu da se bavi sportom, bez obzira na uzrast, kvalitet, iskustvo i sl.,

· da je u centru svih zbivanja i daje sve podređeno UČESNIKU,

· i ljubav prema sportu, jer bavljenje sportom treba da bude zadovoljstvo učenja, provjera sopstvenih vrijednosti i uspjeha, fer play i sl.


Strategija treba da svakom građaninu Kantona pruži mogućnost da stvori svoju viziju o razvoju sporta i ličnom doprinosu tom razvoju.


Sport treba da pobudi u građanima Kantona zajedništvo življenja, učesnici trebaju da budu svi građani prvenstveno kroz aktivni rad, a manje kao pasivni posmatrači.


Sportaše treba podsticati za postizanje što boljih uspjeha, ali ne na način koji nije u duhu pravila.


Svi objekti moraju da otvore vrata učesnicima u sportu, a društvo treba da obezbijedi i snosi troškove njihovog održavanja i korištenja.

Vrhunskim sportašima je neophodno stvoriti optimalne uslove za rad i nakon toga zahtijevati i vrhunske rezultate, djeci i mladima omogućiti svakodnevno vježbanje, ali ne kao težak rad koji će ih udaljiti od sporta.


Mediji i sredstva informisanja moraju korektno izvještavati o svim aktivnostima bez obzira da li se postižu uspjesi ili neuspjesi.


Sport je važan za svakog građanina, jednima jer se sportom bave, drugima što od sporta žive ili za sport žive.

XV SLIJEDEĆI KORACI

1. Javna rasprava o Nacrtu Strategije u sportskoj javnosti, nakon čega bi uz realno očekivane promjena i nadopuna, došlo se do izrade Prijedloga Strategije i isti bio prihvaćen na Kantonalnoj sportskoj razini (decembar - 2005.)

2. Na nivou Vlade USK-a, uz suradnju Ministarstva obrazovanja, nauke, kulture i sporta, razmotriti i usvojiti Prijedlog Strategije razvoja sporta USK-a od 2006. - 2015. godine i isti proslijediti kroz zakonom propisanu proceduru na razmatranje i usvajanje na nivou Skupštine USK-a.

Do željenih se učinaka, međutim, neće doći bez savjesti i uvjerenja da je kriza našeg društva, a i sporta kao jednog od njegovih najtransparentnijih ogledala, samo promjenama moguće provesti u doba rasta, razvoja i bolje budućnosti.

Takve opće promjene moguće su jedino uz promjene na individualnoj razini.

Većini građana USK-a mora, naime, budućnost našeg kantona, a i države, kao inteligentne zone u evropskom okruženju, postati i cilj i strateška orijentacija. 

Sport također mora, u tom kontekstu, većini ljudi postati jedno od mogućih «prijevoznih sredstava» k tom odredištu.

U toj priči presudnu ulogu imaju mediji. Oni utiču na mijenjanje percepcija i stavova, oni pokreću na akcije i podstiču na promjene. Ljudi koji rade u medijima i odlučuju o relevantnosti informacija u svakom trenutku - silno mogu pomoći u procesu promjena percepcija svojih «korisnika», čitatelja, gledatelja i slušatelja, dakle društva u cjelini. Stoga je neizmjerno važno da se i mediji na pozitivan način uključe u ovaj proces, iznimno važan za budućnost sporta USK-a.


Broj: 310/05

Datum: 27. 12. 2005. godine.

